
  

ЗАПИСНИК  
од одржаната Јавна расправа за  

Студија за оцена на влијание на проектот “Реконструкција и адаптација на објекти во 

комплекс за производство на пилешко месо: одгледувалиште на матични и родителски 

јата “Гиновци”, инкубаторска станица Гиновци” и одгледувалиште за бројлери “Псача”, 

Oпштина Ранковце, врз животната средина 
 

На ден 31.03.2023 година во салата на Советот на Општина Ранковце,  со почеток во 11.30 часот се 

одржа Јавна расправа по Студијата  за оцена на влијание врз животната средина за проектот 

„Реконструкција и адаптација на објекти во комплекс за производство на пилешко месо: 

одгледувалиште на матични и родителски јата “Гиновци”, инкубаторска станица Гиновци” и 

одгледувалиште за бројлери “Псача”, Oпштина Ранковце.   

Јавната расправа ја организираше Министерството за животна средина и просторно планирање во 

соработка со Општина Ранковце и инвеститорот Фреш Фуд Интернејшнал согласно законските 

барања за активно учество на јавноста при донесување на одлуки во поглед на започнување на 

проекти. 

Јавната расправа се одвиваше по следниот Дневен ред: 

Отварање - Јавната расправа ја отвори и ја водеше г-дин Александар Петковски,  Помошник 

Раководител на сектор за животна средина во Управата за животна средина при Министерството за 

животна средина и просторно планирање. Господин Петковски даде краток осврт на постапката за 

оцена на влијание врз животна средина и објасни дека МЖСПП го задолжи Инвеститорот да 

изработи Студија за оцена на влијанието врз животната средина по добиено Писмо за известување 

за намерата за изведување на проектот, согласно Законот за животна средина. Изготвувач на ОВЖС 

Студијата се Експертите за ОВЖС од  Друштвото за технички консултантски услуги “ЕкоМозаик” од 

Скопје. Ја истакна и важноста да се слушне мислењето на јавноста што претставува основна цел на 

јавната расправа.  

Претставникот на МЖСПП и даде збор на г‐ѓа Славјанка Пејчиновска – Андонова како потписник на 

Студијата, да даде кратко резиме на главните наоди од истата. Г‐ѓа Пејчиновска – Андонова даде 

краток преглед на целта на Студијата за ОВЖС и методолошкиот пристап при подготовка на 

Студијата, истакнувајќи ја важноста од спроведувањето на проектот како за Инвеститорот, така и за 

општината и локалното население.  

Г-ѓа Тања Николовска, Експерт за ОВЖС  од тимот на ЕкоМозаик, ја презентираше локацијата на 

проектот (одгледувалиште на матични и родителски јата “Гиновци”, инкубаторска станица 

Гиновци” и одгледувалиште за бројлери “Псача”) и техничките карактеристики на проектот со осврт 

на главните технолошки процеси. 

Г-ѓа Пејчиновска - Андонова, ги презентираше планираните проектни активности за 

реконструкција/адаптација на објектите и начинот на идентификација на потенцијалните влијанија 

врз медиумите и областите на животната средина од реализација на проектните активности, 

критериумите за нивна оценка како и најзначајните медиуми кои ќе бидат афектирани од 

проектните активности. Продолжи со презентирање на главните влијанија од проектните 

активности врз: површински и подземни води, воздух, почви, создавање на различни типови на 

отпад и управување со истиот, биодиверзитет, бучава и вибрации, пејзажни и визуелни аспекти, 

природно, културно и археолошко наследство, кумулативни влијанија и социо – економски аспекти 

(здравјето и безбедност на локалната заедница и работниците; влијанија врз економијата, 

влијанија врз вработеноста; влијанија и аспекти поврзани со работната сила). За идентификуваните 



  

влијанија беа презентирани најважните мерки за спречување и ублажување на влијанијата врз 

животната средина во сите фази на спроведување на проектните активности, со посебен акцент на 

идентификуваните најдобри достапни техники (НДТ) кои ќе бидат имплементирани во техничките 

решенија. 

За следење на реализацијата на мерките предложени во Студијата за секој медиум поединечно, 

Експертот г-ѓа Андонова го презентираше Мониторинг Планот со параметри за следење на ефектите 

од применетите мерки за ублажување на влијанијата и дека истиот овозможува воспоставување на 

врска помеѓу сите вклучени страни и основа за надлежните институции, да го контролираат 

процесот на спроведување на законската регулатива и да донесуваат соодветни одлуки. На крај, ја 

истакна оправданоста на проектот и значењето за заедницата и регионот. 

Потоа беше отворена сесија за поставување на прашања и дискусија по однос на презентираните 

наоди. 

Дискусија: 

Прашање: Г-ѓа Соња Пешевска, граѓанин, ја истакна важноста на реализацијата на проектот во 

однос на идните вработувања во одгледувалиштата во Гиновци и Псача. 

Одговор: Г-дин Бурим Џелили, управител на Фреш Фуд Интернешнал, одговори дека во 

инсталацијата е планирано да се вработат вкупно 96 вработени, на различни позиции, а дел од нив 

ќе бидат вклучени и во подготвителната фаза на проектот. 

Прашање: Г-ѓа Славица Стефановска од М.З Љубинци, праша дали комуналното претпријатие на 

општината има капацитет да ја прифати севкупната угината живина од одгледувалиштата.           

Одговор: Г-дин Џелили истакна дека смртноста на пилињата е многу мала во услови кога се следи 

растот уште од самиот почеток кога јајцето се носи во инкубаторска станица и се следи од страна на 

обучен персонал до крај на циклусот. 

Одговор: Г-ѓа Јасмина Петешева, Експерт за ОВЖС  од тимот на ЕкоМозаик, истакна дека Агенцијата 

за храна и ветерина има постоечка депонија за мртви животни на територија на Општина Ранковце, 

во с. Љубинци која ја има предадено на управување на ЈКП Чист Ден од Ранковце, каде ќе се носи 

угинатата живина. 

Г-дин Александар Петковски, од Управата за животна средина, дополни дека се планира изградба 

на инсталација за преработка на нус производи од животинско потекло во општина Лозово. 

Г-дин Ацо Митовски, од Интернатионал Фреш Фоод, истакна дека јамата на АХВ која е доделена на 

ЈКП од Ранковце е изградена по стандарди, каде заштитата е на многу високо ниво. Тој спомена 

дека се очекува бројот на угинати пилиња да биде помал од 2%. 

Г-дин Блаже Никчевски од Сектор води при МЖСПП, посочи дека ОВЖС Студијата за проектот е 

квалитетно подготвена, но обврска на институциите е да ја следат имплементацијата на мерките 

предложени во Студијата согласно законските прописи. Од аспект на заштита на водите и 

снабдувањето со вода од бунари, Инвеститорот треба да обезбеди Дозволи за користење на водите 

од двата бунари. Подготовката на документација за обезбедување на водно право е обемна и треба 

да се планира со време. 

Во однос на емисии на отпадни води, истите ќе бидат регулирани во следната фаза при добивање 

на А ИЕД за инсталацијата. 



  

Г-дин Петковски, потврди дека од реализацијата на проектот нема да има директни емисии на 

отпадни води во реципиент. 

Бидејќи никој друг не се јави за дискусија, јавната расправа ја затвори г-дин Петковски со 

потсетување за можноста за доставување на забелешки и коментари од страна на јавноста во однос 

на ОВЖС Студијата. 

Општина Ранковце, 

31.03.2023 година 

Во прилог на Записникот: 

Прилог 1 Фотографии од јавната расправа за Студијата за ОВЖС 

Прилог 2 Соопштение и објава за јавна расправа за Студијата за ОВЖС за проектот 

Прилог 3 Листа на присутни на јавната расправа по однос Студијата за ОВЖС за проектот 

 

 

 

 

 

 

 

 

 

 

 

 

 



  

Прилог 1 Фотографии од јавната расправа за Студијата за ОВЖС 

      

    

Фотографии од јавната расправа за Студијата за ОВЖС одржана на 31.03.2023 година во салата на Општина Ранковце

 Прилог 2 Објави во дневни весници Нова Македонија и Коха, како и на радио БУМ Куманово за јавна расправа 



  

 

Објава за јавна расправа во „Нова Македонија“ 



  

 

Објава за јавна расправа во „КОХА“ 



  

 

 

Објава на Радио Бум  Куманово



  

Прилог 3 Листа на присутни на јавната расправа по однос Студијата за ОВЖС за проектот 

 



  

 



  

 


